
Rapport Speċjali tal-Ombudsman Ewropew dwar l-istħarriġ fuq inizjattiva proprja 

OI/5/2012/BEH-MHZ dwar il-Frontex 

2014/2215(INI) 

Mozzjoni għal riżoluzzjoni (Artikolu 170(4) tar-Regoli ta' Proċedura) li tissostitwixxi l-

mozzjoni għal riżoluzzjoni mhux leġiżlattiva A8-0343/2015 

Riżoluzzjoni tal-Parlament Ewropew dwar ir-Rapport Speċjali tal-Ombudsman 

Ewropew dwar l-istħarriġ fuq inizjattiva proprja OI/5/2012/BEH-MHZ dwar il-Frontex 

Il-Parlament Ewropew, 

– wara li kkunsidra r-Rapport Speċjali tal-Ombudsman Ewropew tas-

7 ta' Novembru 2013 dwar l-istħarriġ fuq inizjattiva proprja OI/5/2012/BEH-MHZ dwar 

il-Frontex, 

– wara li kkunsidra l-fatt li miljuni ta' persuni li jfittxu asil jaqsmu l-fruntieri esterni tal-

UE u jiċċirkolaw liberament fiż-żona Schengen, 

– wara li kkunsidra l-attakki terroristiċi li seħħew Pariġi fit-13 ta' Novembru 2015, 

– wara li kkunsidra l-fatt li mill-anqas tliet terroristi involuti fl-attakki ta' Pariġi tat-

13 ta' Novembru 2015 daħlu fl-UE bħala persuni li jfittxu asil, 

– wara li kkunsidra l-istat ta' emerġenza f'diversi pajjiżi, 

– wara li kkunsidra l-Artikolu 220(2), l-ewwel sentenza, tar-Regoli ta' Proċedura tiegħu, 

– wara li kkunsidra d-deliberazzjonijet konġunti tal-Kumitat għal-Libertajiet Ċivili, il-

Ġustizzja u l-Intern kif ukoll tal-Kumitat għall-Petizzjonijiet skont l-Artikolu 55 tar-

Regoli ta' Proċedura, 

– wara li kkunsidra r-rapport tal-Kumitat għal-Libertajiet Ċivili, il-Ġustizzja u l-Intern kif 

ukoll tal-Kumitat għall-Petizzjonijiet (A8-0343/2015), 

A. billi l-Istati Membri ma għandhomx jitgħabbew bil-piż ta' leġiżlazzjoni ġdida tal-UE li 

tobbligahom jagħtu lill-persuni li jfittxu asil u lit-terroristi potenzjali d-dritt li jressqu 

lmenti minħabba allegat ksur tad-drittijiet fundamentali; 

B. billi l-Istati Membri għandhom affarijiet iżjed importanti x'jagħmlu, pereżempju 

jiżguraw is-sikurezza u l-libertà taċ-ċittadini tagħhom stess; 

C. billi l-mekkaniżmu propost għall-ilmenti jkun kontroproduċenti għaċ-ċaħda tad-dħul 

tal-migranti illegali fiż-żona Schengen; 

D. billi l-mekkaniżmu propost għall-ilmenti jisfratta r-ritorn tal-migranti illegali lejn il-

pajjiż ta' oriġini tagħhom; 

1. Jopponi r-rakkomandazzjoni tal-Ombudsman Ewropew għal mekkaniżmu tal-Frontex 

għall-ilmenti; 

2. Jagħti istruzzjonijiet lill-President tiegħu biex jgħaddi din ir-riżoluzzjoni lill-Kunsill, 

lill-Kummissjoni, lill-Ombudsman Ewropew, lill-parlamenti nazzjonali u lill-Frontex. 

Or. en 

 

 


